
Povezati turisticCku ponudu regiona kroz kulturni turizam

Vijecée za regionalnu saradnju provodi projekat koji finansira Evropska unija, a rijec je o
turistickom povezivanju zemalja Zapadnog Balkana i zajedni¢koj promociji ove regije?

Regionalni projekat za razvoj i promociju turizma usmjeren je na poboljsanje kvaliteta turisticke
ponude regiona kroz kreiranje zajednickih ponuda turistickog proizvoda na teritoriji Zapadnog
Balkana i to prevashodno iz oblasti kulturnog i avanturistickog turizma. Cilj je da se ponuda
diversifikuje, privuce veci broj turista iz regiona, ali i izvan njega da posjete region, da u njemu
duze borave i opet mu se vrate. Sve to bi onda doprinijelo otvaranju novih radnih mjesta u
lokalnim zajednicama i podstaklo ekonomski razvoj uopste.

Fokus projekta je upravo na prezentaciji i adekvatnoj valorizaciji bogatstva i raznovrsnosti i
kulturne i prirodne bastine kojima se podrucje Zapadnog Balkana zaista moze pohvaliti i koja
predstavlja znaCajan razvojni resurs. U tu svrhu sa naSim partnerima u regionu radimo na
ublazavanju barijera za bolji razvoj turisticke industrije, kao 1 na pojednostavljivanju
adminstrativnih procedura, a kroz forme bespovratne pomoc¢i u vidu grantova podrzavamo manje
infrastrukturne projekte kako bi se pospjesio razvoj regionalnih turistickih proizvoda.

Projekat realizuje Savjet za regionalnu saradnju, a finansira Evropska unija.

Koja je vrijednost projekta i koje zemlje su ukljucene?

U projekat su ukljucene Albanija, Bosna i Hercegovina, Crna Gora, Kosovox, Sjeverna
Makedonija i Srbija. Osnovna vrijednost ovog projekta jeste upravo ova njegova sveobuhvatnost,
jer povezuje turisticku ponudu iz cijelog regiona i to kroz saradnju zainteresovanih strana na
svim nivoima - javnom, civilnom i privatnom — koji zajedno rade da promjene imidZ ovog
regiona i pokazu S§ta imaju da ponude — svo kulturno i prirodno bogatstvo, Sto doprinosi
njegovom potencijalu za odrzivi razvoj.

Kad je rije¢ o kulturnom turizmu on je koncipiran tematski?

Da, jeste. Kulturni turizam igra vode¢u ulogu u stvaranju novih drustveno-ekonomskih prilika za
razvoj turizma i jedan je od najbrze rastuéih turistickih trendova u svijetu. Osim $to obogacéuju

iskustvo posjetilaca, kulturni turizam podstice turisticku razmjenu, snazi Kulturni identitet
destinacija i podsti¢e blize veze izmedu gostiju i domacih zajednica.

U ovom projektu vodili smo se time da sve ekonomije budu ravnomjereno zastupljene kroz
kreiranje tema i itinerera koje bi ih povezivale. Tako su nastale tri prioritetne oblasti kulturnog
turizma u ovom projektu koje obuhvataju izuzetno raznovrsnu tipologiju kulturne bastine, od
arheoloskih lokaliteta, preko objekata nastalih u periodu Osmanske imperije, Austrougarskog
carstva, vjerskog nasljeda, urbanih cjelina, spomenicke arhitekture, itd.

O kojim je temama rije¢ i kako izabrane teme povezuju zemlje regona? Koliko su svojom
pri¢om zanimnjive i za turiste van regiona?

Dakle, tri su prioritetne teme u okviru kojih se realizuju raznovrsne aktivnosti.

To su: Put rimskih arheoloskih lokaliteta Ilirikum (lllyricum Trail), koji obuhvata arheolosko
nasljede rimskog perioda od | do IV vijeka n.e., a koji predstavlja zasebni dio evropske rute Put
rimskih careva i dunavski put vina (ovo je sertifikovana ruta Savjeta Evrope). Na ruti Hirikum
nalazi se 8 arheoloskih lokaliteta iz Bosne i Hercegovine, Crne Gore, Albanije i Sjeverne
Makedonije. Ilirikum je geografski pojam koji su Rimljani koristili krajem | vijeka prije nove ere
i pocetkom I vijeka nove ere kako bi opisali novu balkansku teritoriju koju su osvojili da pripoje
Rimskom carstvu. Obuhvatao je zemlje koje su se protezale od zapadne granice moderne Grcke
do Alpa na zapadu i od rijeke Dunava na sjeveru do Jadranskog mora.

Druga tema je Put balkanskih spomenika (Balkan Monumental Trail) koja se odnosi na
spomenike Drugog svjetskog rata, prevashodno na futuristicke spomenike koji posjeduju
izuzetnu simbolicku 1 umjetni¢ku vrijednost. Ova monumentalna baStina izrazit je 1 jedinstven
evropski resurs u nafinu na koji komunicira univerzalne ideje o antifaSistickoj istoriji ovog
regiona. lako su ovi ambiciozni arhitektonski i umjetnicki sofisticirani spomenici Cesto bili
marginalizovani kao turisticki resursi, zanimanje za njih Sirom svijeta izuzetno raste u
posljednjih nekoliko godina. Oni su zaista specificnost Zapadnog Balkana i kao takvi zasluzuju
da budu valorizovani na adekvatan nacin.

Tre¢a tema je Zapadni Balkan raskrSée civilizacija (Western Balkans Crossroads of
Civilisations), kao zajednicki regionalni identitet ovog podru¢ja. Glavni cilj ovog regionalnog
identiteta je trostruk: promocija bogate 1 raznolike kulturne bastine ovog podrudja,
repozicioniranje regiona na medunarodnom trzistu, i podrska razvoju visokokvalitetnih usluga,
proizvoda i osnovne turistiCke infrastrukture na identifikovanim destinacijama. Ukupno 40
lokaliteta je identifikovano kao pocetne tacke raskrS¢a civilizacija. Glavni proizvodi Su
regionalni kulturni itinereri koji ¢e posjetiocima pruziti visok kvalitet i autenticno kulturno
iskustvo kroz pripovjedanje (storytelling).



Da li ¢e se pandemija COVID -19 odraziti i na ovaj projekat, mislim na turisticke posjete?

Na zalost, pandemija COVID-19 se ve¢ u velikoj mjeri odrazila ne samo na ovaj projekat, ve¢ na
ukupni sektor turizma u regionu i svijetu. Da bismo sagledali posljedice pandemije nakon njenog
izbijanja sproveli smo istrazivanje medu privatnim sektorom, turistiCkim agencijama i
turoperatorima, i brojke su zaista zabrinjavajuce. Istrazivanje je pokazalo da je pandemija
zahvatila i snazno pogodila cijeli sektor jer je 78% ispitanika izvijestilo ve¢ u aprilu ove godine 0
visokom uticaju na dohodak koji je planiran za 2020. godinu, uz ne$to manji uticaj na agencije
koje se bave avanturistickim programima. Sli¢na je situacija i sa otkazivanjima gdje je preko
70% ispitanika izvijestilo da je izmedu 50% 1 100% planiranih putovanja ve¢ otkazano. Agencije
smanjuju broj zaposlenih (42%), dok su neke smanjile plate na minimalac. 41% je prijavilo da
ima resursa da prezivi najvise tri meseca. Od aprila ove godine cjelokupna situacija u sektoru je
postala jos slozenija, jer restrikcije u kretanju koje su jos uvijek na snazi, kao i svepostojece
prisustvo virusa snazno uti¢u na mogucnosti izvodenja turistickih aktivnosti.

Preostali period implementacije ¢e zasigurno pretrpjeti modifikacije zbog nastale situacije tako
da se prilagodi, koliko je to moguée, trenutnim potrebama. Mnoge aktivnosti ¢e biti bazirane na
digitalnim rjeSenjima.

Ovdje bih se osvrnula na nedavno zavrSeni Balkathon, prvo regionalno online takmicenje na
Zapadnom Balkanu iz oblasti inovativnih digitalnih rjeSenja, koje je organizovao Savjet za
regionalnu saradnju, a finansirala Evropska unija. Pametni turizam bio je jedna od kategorija
ovog takmicenja i bilo nam je izuzetno drago $to smo vidjeli da ima mnogo pametnih rjeSenja
koja mogu da pomognu regionalnom sektoru turizma da prevazide ova teSka vremena pandemije.
Pobjednicka ideja ponudila nam je u potpunosti novu perspektivu turizma, proSirenu stvarnost,
koja, s obzirom na ogranicene turisticke aktivnosti, koje su uglavnom usmjerene na domace
destinacije, i ograni¢enja putovanja zbog pandemije, koja su jo$ uvijek na snazi, moze biti
alternativno rjeSenje za promociju regionalne turisticke ponude. Jedva ¢ekamo da vidimo ovu
ideju u potpunosti razradenu tako da obuhvata cijeli region. Ovo, na primjer, moze biti na¢in na
koji ¢emo prilagodavati naSe aktivnosti ovakvim nezapamcéenim situacijama.

Vije¢e za regionalnu saradnju, uz finansijsku podrsku EU, pobjednike u sve tri kategorije
nagradilo je sa po 10.000 eura, da razviju dalje svoju ideju do prakti¢ne primjene. Upravo je
takmicar iz BiH osvojio prvu nagradu u kategoriji ‘pametnog turizma’. To je Miron Lukac koji je
u ime tima Portal World, osmislio rjeSenje za proSirenu stvarnost koje svojim korisnicima
omogucava da dozive lokalitet koji posjecuju putem sadrzaja koji se preklapa sa njihovom
okolinom — dodala je Filipovi¢.

Koliko je po vama BiH interesantna zemlja za kulturni turizam?

BiH je izuzetno zanimljiva zemlja za jo$ veci razvoj kulturnog turizma, jer njega u izvjesnoj
mjeri ima, mada je fokusiran na odredene centre, Sarajevo, Mostar, Blagaj, Trebinje.



Raznovrsnost kulture kojom BiH obiluje je ¢ini zaista specifiénim podru¢jem Sto u kombinaciji
sa prirodnim ljepotama nudi jedinstveno iskustvo koje treba oblikovati u proizvod tako da
pokrije cijelu teritoriju.

Koje su to lokacije koje ste odabrali da bi ih predstavili?

Kroz projekat i1 prioritetne oblasti u okviru kulturnog turizma, a vode¢i se definisanim
kriterijumima i u saradnji sa relevantnim institucijama, identifikovano je vise lokacija. U
Hirikumu to je Mogorjelo kod Capljine, u spomenickoj ruti BiH ima najveéi broj spomenika
medu kojima su TjentiSte na Sutjesci, Kozara kod Prijedora, Partizansko groblje u Mostaru i
spomenik u Novom Travniku sjajnog Bogdana Bogdanovi¢a, Vraca i Vogosc¢a u Sarajevu, Muzej
bitke na Neretvi u Jablanici, Muzej AVNOQOJ-a u Jajcu, spomenici u Zenici i Banja Luci. Tu se
radi o zaista remek djelima spomenicke arhitekture koje Zelimo da predstavimo posjetiocima bilo
da Zele da se upoznaju blize sa umjetno§cu i arhitekturom ili pak istorijom ovog podruéja.
Lokacije predlozene u okviru programa Zapadni Balkan raskr$ce civilizacija su Sarajevo, Jajce,
Mostar, Travnik, Stolac, Visegrad. Kao ilustracija, upravo se zavrSava projekat Stolac raskrsce
civilizacija koji realizujemo u saradnji sa Fondacijom Mak Dizdar i koji je zaista na jedan lijep
edukativan nacin predstavio kulturnu bastinu Stoca i okoline kreraju¢i kulturno-turisticku rutu
koja vas vodi kroz najatraktivnije lokacije i predivnu prirodu.

Trajanje projekta, cilj i posljedice?

Projekat se zavrSava sredinom naredne godine i nadamo se da ¢e vecina ovih aktivnosti biti
nastavljena kroz rad organizacija sa kojima smo razvili saradnju i koje se inace bave kulturnim i
aktivnim turizmom. Savjet za regionalnu saradnju ¢e takode nastaviti da se bavi turizmom kroz
aktivnosti koje ¢e se dijelom naslanjati na rezultate onih koje smo ve¢ realizovali, ali to joS ostaje
da se definise. Projekat je u svakom slucaju doprinio raznolikosti turistiCke ponude u regionu,
pokrenuo nove proizvode prije svega u oblasti kulturnog i avanturistickog turizma i promovisao
region na medunarodnom trzistu.

